律/lü 173 | Jinzhi yingsong 禁止迎送
凡上司官及奉朝命使客經過，而所在各衙門官吏出郭迎送者，杖九十。其容令迎送不舉問者，罪亦如之。
Modifié en YZ3, l’art. 192 du DML incluait les censeurs itinérants et inspecteurs judiciaires itinérants.[footnoteRef:1] | [1:  律/lü 192 | Jinzhi yingsong 禁止迎送凡上司官及使客經過，若監察御史、按察司官出巡按治，而所在各衙門官吏出郭迎送者，杖九十。其容令迎送不舉問者，罪亦如之。
] 

條例/tiaoli 1 
此條係雍正七年吏部議覆河東總督田文鏡條奏定例
謹按。與官吏受財門上司經過一條係屬一事。
□上層言屬員之罪，下層言上司之罪。此條例意甚嚴，而科罪反較律為輕。
□必欲迎送及畏其威勢均指上司而言，惟屬員業已至交界迎送，豈能專罪上司，似應照下條改為，屬員違例迎送，上司容令遠迎，不行掲報者，倶交部議處
Devient 禁止迎送-01ds DLCY

上司入城，凡文武屬員止許出城三里迎送。如不入城，在境內經過處所迎送。倘迎送必至交界，或因事營求，或乘便賄賂，將屬員革職拿問。如止出界迎送，無營求賄賂等情，照擅離職役律議處。若上司有必欲迎送，致屬員畏其威勢至交界迎送者，倘有勒索情弊，將上司革職提問；如止令迎送無勒索情弊，照例議處；地方官俱免議。
條例/tiaoli 2 
此條係雍正十三年例，乾隆五年改定. Devient 禁止迎送-02 ds DLCY
謹按。上條祗言入城過境而未及赴任，此條專言赴任而未及入城過境，均不畫一
凡提、鎮赴任，所屬將弁於是日迎接，除跟役外，其司事兵丁不得過十名，出城不得過五里。
其副、參、遊擊等官赴任，本標員弁於是日迎接，除跟役外，司事兵丁不得過五名，出城不得過三里。從境內經過者，止許在本營汛地經過處所迎送，如屬員多帶兵丁越境遠迎，及上司容令遠迎并不行揭報者，俱交部照律議處。
條例/tiaoli 3 
此條係前明《會典》
謹按。因而生事句語意未明
禁止迎送-03 DLCY
文武官員出入，應合開道。而自不開道，致令應避官員不曾回避者，不問。若因而生事者，止問上官。
條例/tiaoli 4 
此條係前明洪武三十年令
謹按。此似不論官品之大小。
Devient 禁止迎送-05 ds. DLCY

軍民人等，於街市遇見官員引導經過，即須下馬躲避，不許衝突，違者，笞五十。

條例/tiaoli 5 
此條係乾隆二年吏部議覆浙江布政使張若震條奏定例。
Devient 禁止迎送-04 ds DLCY

凡書役迎接新官，在交界處所等候，呈送須知冊籍。其餘書役，概令隨印交代。併將「頭接」、「二接」、「三接」陋習嚴行禁止。如有約結多人，執批遠迎者，照律治罪。

+ 1 Article ajouté ds DLCY
	禁止迎送-06　 一，屬員與上司親戚子姪有乘便夤縁、因事賄囑者，按律分別革職治罪。上司之子姪親戚有官職者經過屬員境内，拜候往來，屬員供應餽送，均照不應重律，降三級調用。無官職者，照不應重律，杖八十。該上司自行査出參處者，免議。漫無覺察者，照約束不嚴例，降一級調用。知而不舉，照徇庇例，降三級調用。如有夤縁賄囑等事，通同徇縱者，一併分別革職治罪。

	　　
	此條係乾隆二十六年吏部議覆四川布政使呉士端條奏定例。

	　　
	謹按。此亦防其交通賄囑之意，然不拜會往來，即可保無賄囑乎。與處分例參看。




